
কসবায় আরও এলাকা উদ্ধার




  মুক্তিবাহিনীর কেন্দ্রীয় কার্যালয় থেকে জানা গেছে যে, মুক্তিফৌজ কুমিল্লা জেলর কসবা খণ্ডে আরও এলাকা খান সেনাদের কবলমুক্ত করেছে।

 এই জেলার সালদা নদী এলাকার সাম্প্রতিক যুদ্ধ সম্পর্কে আরও খবরে জানা যায় যে, মুক্তিবাহিনীর কেন্দ্র আক্রমণের যুদ্ধে পাক-সেনাপতিরা সমগ্র ৩৩ নং বালুচ রেজিমেণ্ট এবং গোলন্দাজ বাহিনী ও বিমানবাহিনী ব্যবহার করেছিল। কিন্তু দুৰ্দমসাহসী বাংলাদেশ গেরিলা বাহিনী সাফল্যের সঙ্গে খানসেনাদের আক্রমণের মোকাবিলা করে এবং প্রতি আক্রমণ চালিয়ে পাক-বাহিনীর ৭০ জনকে খতম করে।

 আঘাতের ফলে পাক বাহিনী প্রচুর অস্ত্রশস্ত্র ও গোলাবারুদ ফেলে পিছিয়ে যায়। মুক্তিবাহিনী ছটি মেশিনগানও দখল করে।

 পাক লেফটেন্যাণ্ট পারভেজ এবং দু’জন সেনা মুক্তিবাহিনীরা কাছে আত্মসমর্পণ করেছে।

 শেষ সংবাদে প্রকাশ, পাক বিমান বহর ছাতক শহরের ওপর বোমা বর্ষণ করেছে।





মেহেরপুর শহরের কাছে প্রচণ্ড লড়াই




 কৃষ্ণনগর, ২১ শে অক্টোবর (পি, টি, আই)- কুষ্টিয়া জেলার মেহেরপুর শহরের বাইরে কাথুলি থেকে কামদেবপুর পর্যন্ত এলাকা জুড়ে আজ সন্ধ্যা পৌনে সাতটায় মুক্তিবাহিনীর সঙ্গে খান সেনাদের প্রচণ্ড লড়াই শুরু হয়েছে।

 নির্ভরযোগ্য সুত্রে জানা গেছে, এখান থেকে প্রায় ৭৫ কিলোমিটার দূরে সীমান্তের ওপারে প্রচণ্ড গোলাগুলী, গ্রেনেড কমেশিনগান চলার শব্দ পাওয়া যাচ্ছে।

 লড়াইয়ের বিস্তারিত বিবরণ পাওয়া না গেলেও জানা গেছে যে মুক্তিবাহিনী এগিয়ে চলেছে।





ঢাকায় গেরিলা তৎপরতা




 ঢাকা, ২১ শে অক্টোবর-একদল সশস্ত্র ব্যক্তি সম্ভবতঃ মুক্তিবাহিনীর গেরিলা দল- মঙ্গলবার রাত্রে পূর্ব বঙ্গের বৃহত্তম মোড়কের কারখানাটিতে অগ্নিসংযোগ করে সম্পূর্ণ ভূস্মীভূত করেন।

 পুলিশ এই সংবাদ দিয়ে জানায় যে, প্রাক্তন পররাষ্ট্র মন্ত্রী হামিদুল হক চৌধুরীর মালিকানাধীন এই কারখানা আক্রমণ করে পুড়িয়ে শেষ করে দেয়।


 হামিদুল হক চৌধুরী বর্তমানে জেনেভায় সপরিবারে বাস করেছেন বলে জানা গেছে। 
-যুগান্তর, ২২ অক্টোবর, ১৯৭১

* * * * *




রাজশাহী রণাঙ্গনের একটি রক্তাক্ত অধ্যায়




 পাকফৌজ যখন সীমান্তের যুদ্ধপ্রস্তুতিতে ব্যস্ত, তখন বাংলাদেশের অভ্যন্তর ভাগে প্রধানতঃ
রাজাকাররাই মুক্তিযোদ্ধাদের সঙ্গে লড়াই করছে, আগুন লাগাচ্ছে, লুট করছে এবং পাক ফৌজের সঙ্গে থেকে জায়গায় জায়গায়

		 এই পাতা শেষ সম্পাদিত হয়েছে ০৯:৩৮টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

